
BERDIRI TERPISAH SENDIRIAN.









hajat sampe djadi toea dan mati tida merasa perloe aken bikin perhoeboengan dengen itoe tetangga-tetangga.



⁂




Disini, di deket bagian achir dari Tao Teh King, Lao Tze bèbèr iapoenja angen-angen tentang satoe negri jang rahajatnja hidoep beroentoeng, iapoenja Utopia. Itoe kaberoentoengan aken didapet dengen bikin marika samoea bisa merasain poeas sama kahidoepan jang serba saderhana, dimana orang-orang jang koeat, gagah dan pande, boleh traoesah goenaken tenaga, kaberanian dan katjerdikannja, jang toch toedjoeannja ampir samoea ada bersifat kouwkati, kaloe boekan boeat dirinja sendiri, nistjaja dipake oentoek kaoentoengan marika poenja negri atawa bangsa dengen meroegiken pada laen orang, laen negri atawa laen bangsa. Kakaja'an, kabesaran atawa kakoeasa'an dari satoe orang selaloe didampingin dengen kamiskinan, kahina'an dan pemboedakan dari laen-laen orang jang beräda di bawah pengaroehnja. Kadjaja'an dan kamamoeran dari satoe negri atawa bangsa, oemoemnja didapet dengen djalan meroegiken,
menindes atawa memèrès hatsil dan kapoenjaannja laen negri atawa laen bangsa jang lebih lemah, jang ditaloekin atawa didjadiken tanah djadjahan, dan dirampas kamerdika'annja satjara perkosa. Dan satoe bangsa soedah dapet pikiran boeat menjerang dan menaloekin negri-negri tetangganja, lantaran terdjoeroeng oleh nafsoe kaserakahan, ingin kedjer kakaja'an, kabesaran dan kaoentoengan, Itoe kontak dengen loear negri membikin timboel rasa ketarik

